
«ԳՈՎՏԵՔ ՍՈԼՅՈՒՇՆՍ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Հայաստանի Հանրապետության Էկոնոմիկայի նախարարություն

	12.12.2023թ․

	
	01/23253-2023

	Ուսումնասիրելով Ձեր սույն թվականի նոյեմբերի 29-ի N01/11-1/71619-2023 գրությամբ ներկայացված` «Տեղեկատվական տեխնոլոգիաների կառավարման» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագիծը, հայտնում ենք, որ Էկոնոմիկայի նախարարությունն առաջարկություններ և դիտողություններ չունի։

	
Ընդունվել է ի գիտություն։

	2. Հայաստանի Հանրապետության ֆինանսների նախարարություն

	15.01.2023թ․

	
	01/11-1/24576-2023

	1.	Նախագծի 2-րդ կետի 1-ին ենթակետում առաջարկում ենք «տեղեկատվական» բառից հետո ավելացնել՝ «պրոդուկների» բառը, ինչպես նաև «համակարգերի» բառից հետո՝ «մշակման» բառը:
2.	«Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 3-րդ մասի համաձայն՝ պետական կազմակերպության հիմնադրման մասին հիմնադրի որոշմամբ սահմանվում են պետական կազմակերպության կողմից իրականացվող ձեռնարկատիրական գործունեության տեսակները։ Հետևաբար, առաջարկում ենք Նախագծի 3-րդ կետում որոշակիորեն հստակեցնել և թվարկել ստեղծվող ՊՈԱԿ-ի կողմից իրականացվելիք ձեռնարկատիրական գործունության տեսակները:	





3.	Միևնույն ժամանակ, ելնելով նախաձեռնության հիմքում ընկած նպատակադրումներից, սույն Նախագծին կից առաջարկում ենք ներկայացնել նաև ՀՀ պետական եկամուտների կոմիտեի և ՀՀ ֆինանսների նախարարության տեղեկատվական տեխնոլոգիաների վարչություննների գործունեության դադարեցման վերաբերյալ համապատասխան նախագծերը:
	Ընդունվել է մասնակի։
Նախագծի 2-րդ կետի 1-ին ենթակետում «համակարգերի» բառից հետո լրացվել է «մշակման և» բառերը։

Ընդունվել է ի գիտություն։
Նախագծի 2-րդ կետով սահմանված են կազմակերպության գործունեության առարկան և նպատակները, իսկ 3-րդ կետով սահմանված է, թե կազմակերպության կողմից ինչ ձեռնարկատիրական գործունեություն է իրականացվելու։
Միաժամանակ, «Պետական ոչ առևտրային կազմակերպությունների մասին» օրենքի 2-րդ կետի համաձայն՝ ի թիվս այլնի, պետական կազմակերպության կանոնադրությունը պետք է ներառի կազմակերպության գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները։ Ուստի, կազմակերպության սահմանվելիք կանոնադրությամբ մանրամասն կթվարկվեն և կհստակեցվեն կազմակերպության կողմից իրականացվելիք գործունեության տեսակները։  
Ընդունվել է ի գիտություն։
ՀՀ պետական եկամուտների կոմիտեի և ՀՀ ֆինանսների նախարարության կողմից կընդունվեն համապատասխան իրավական ակտեր` ՀՀ վարչապետի 2018 թվականի հունիսի 6-ի թիվ 743-Լ և 2018 թվականի հունիսի 11-ի թիվ 702-Լ որոշումներում փոփոխություն կատարելու վերաբերյալ։ 

	3. Հայաստանի Հանրապետության  բարձր տեխնոլոգիական արդյունաբերության  նախարարություն


	12.12.2023թ.

	
	01/10/11557-2023

	««Տեղեկատվական տեխնոլոգիաների կառավարման» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագիծը, (այսուհետ նաև՝ Նախագիծ) հայտնում ենք  հետևյալը.
2022 թվականի հունվարի 22-ին ընդունվել է ՀՀ վարչապետի՝ «Տեղեկատվական համակարգերի կառավարման խորհուրդ ստեղծելու և դրա կազմը հաստատելու մասին»    81-Ա որոշումը: Որոշման իրագործման արդյունքում ակնկալվում է ապահովել երկրի թվային վերափոխման բարեփոխումների միասնական ու համակարգված կառավարումն ու առաջնորդումը՝ այդպիսով վերափոխելով ներկայում պետական տարբեր գերատեսչությունների կողմից իրականացվող հատվածական գործընթացներն ու ծրագրերը, ապահովելով ջանքերի, գիտելիքի ու ռեսուրսների ներդաշնակեցված, հասցեական, արդյունքամետ և դինամիկ կառավարում: Նախագծով առաջարկվող նոր կազմակերպության ստեղծումը, տեղային ու հատվածական լուծումների արդյունքում, կարող է հանգեցնել երկրի թվային վերափոխման բարեփոխումների միասնական օրակարգից շեղման:
Նախագծի 2-րդ կետով նախատեսված են Նախագծով ստեղծվող կազմակերպության գործունեության նպատակները. մասնավորապես նույն կետի 1-ին և 2-րդ ենթակետերի համաձայն՝ կազմակերպության նպատակն է պետական մարմիններում տեղեկատվական տեխնոլոգիաների և դրանց առնչվող համակարգերի կառավարումը, ներառյալ դրանց հետ կապված ծառայությունների հասանելիության ընդլայնումը, դյուրացումը և այլ աշխատանքների կատարումը, ընդ որում միաժամանակ նախատեսվում է դրանք իրականացնել նաև վճարովի հիմունքներով:
Այս կապակցությամբ հարկ է նկատել, որ ՀՀ կենտրոնական բանկի նախագահի 2022 թվականի ապրիլի 11-ի ««Հայաստանի տեղեկատվական համակարգերի գործակալություն» հիմնադրամ հիմնադրելու, հիմնադրամի կանոնադրությունը հաստատելու, հիմնադրամի հոգաբարձուների խորհրդի կազմը հաստատելու և տնօրենի ժամանակավոր պաշտոնակատար նշանակելու մասին» որոշմամբ ստեղծվել է «Հայաստանի տեղեկատվական համակարգերի գործակալություն» հիմնադրամը, որը նպատակ ունի Հայաստանի Հանրապետությունում նպաստել էլեկտրոնային թվային հասարակության ձևավորմանը, հասարակության թվային վերափոխմանը, այդ թվում՝ պետության կողմից հանրությանը մատուցվող թվային ծառայությունների արդիականացման գործընթացներին, թվային հիմնարար ենթակառուցվածքների ձևավորմանն ու զարգացմանը, կիբեռանվտանգության բարձրագույն մակարդակ՝ հատկապես ֆինանսական համակարգում ապահովմանը և Հայաստանի Հանրապետությունում ներդնել նոր որակի ֆինանսական ծառայություններ:
Այսինքն, Նախագծով ստեղծվող կազմակերպության առջև դրված նպատակները և դրանից բխող գործառույթները Նախագծով ներկայացված տեսքով, ըստ էության, արդեն իսկ կրկնում են վերոնշյալ կառույցներին վերապահված կամ վերջիններիս կողմից իրականացվող գործառույթները: Մասնավորապես, հարկ է նկատել, որ հենց այդ նպատակները և գործառույթները դրված են «Հայաստանի տեղեկատվական համակարգերի գործակալություն» հիմնադրամի ստեղծման հիմքում: Բացի դրանից, իրավակիրառ պրակտիկայում կարող է շփոթ առաջացնել նաև Նախագծով ստեղծվող կազմակերպության անվանումը:
Միաժամանակ ՀՀ փոխվարչապետի 2023 թվականի հոկտեմբերի 11-ի «Թվայնացման գործընթացում պետական կառավարման համակարգի մարմինների և համակարգը սպասարկող կազմակերպությունների միջև դերաբաշխման մոտեցումները սահմանելու և թվայնացման կարողությունների ձևավորման մասին» 788-Ա որոշմամբ սահմանվել են թվայնացման գործընթացում պետական կառավարման համակարգի մարմինների, այդ թվում՝ «Հայաստանի տեղեկատվական համակարգերի գործակալություն» հիմնադրամի  միջև դերաբաշխման մոտեցումները:
Ամփոփելով վերոգրյալը, նաև հաշվի առնելով Նախագծի հիմնավորմամբ նշված կազմակերպության ստեղծումից ակնկալվող արդյունքը, ինչպես նաև տեղեկատվական տեխնոլոգիաների և թվայնացման ոլորտի քաղաքականության մշակման և իրականացմանն առնչվող ՀՀ բարձր տեխնոլոգիական արդյունաբերության նախարարության իրավասությունների շրջանակը՝ առաջարկում ենք.
 Նախագծով ստեղծվելիք պետական ոչ առևտրային կազմակերպության և արդեն իսկ գործող «Հայաստանի տեղեկատվական համակարգերի գործակալություն» հիմնադրամի գործառույթների նույնականացումից և գործառույթների խաչաձևումներից խուսափելու համար խմբագրել Նախագիծը, մասնավորապես՝ գործունեության նպատակները սահմանել կոնկրետ ոլորտային ուղղությունից ելնելով: Հարկ է վերանայել նաև նոր ստեղծվող պետական ոչ առևտրային կազմակերպության անվանումը: 
Միաժամանակ հայտնում ենք, որ ՀՀ բարձր տեխնոլոգիական արդյունաբերության նախարարությունը Նախագծի առնչությամբ իր վերջնական դիրքորոշումը կներկայացնի Հայաստանի տեղեկատվական համակարգերի կառավարման խորհրդի նիստում հարցը քննարկելուց հետո:

	Չի ընդունվել
Նախագծով նախատեսվող «Տեղեկատվական տեխնոլոգիաների կառավարման» պետական ոչ առևտրային կազմակերպության (այսուհետ՝ ՊՈԱԿ) հիմնադրումը, դրանով նախատեսվող գործունեության նպատակը և առարկան (գործառույթները) ոչ մի եզրույթով չեն համընկնում Տեղեկատվական համակարգերի կառավարման խորհրդի ստեղծման նպատակների և գործառույթների հետ։ Այդ իսկ պատճառով դա չի կարող հանգեցնել երկրի թվային վերափոխման բարեփոխումների միասնական օրակարգից շեղմանը:
Չենք կարող համաձայնվել նաև այն եզրակացությանը, որ ՊՈԱԿ-ի առջև դրված նպատակները և դրանից բխող գործառույթները կրկնում են «Հայաստանի տեղեկատվական համակարգերի գործակալություն» հիմնադրամը (այսուհետ՝ Գործակալություն) նպատակները և գործառույթները։ Գործակալությունը «նպատակ ունի Հայաստանի Հանրապետությունում նպաստել էլեկտրոնային թվային հասարակության ձևավորմանը, հասարակության թվային վերափոխմանը, այդ թվում՝ պետության կողմից հանրությանը մատուցվող թվային ծառայությունների արդիականացման գործընթացներին, թվային հիմնարար ենթակառուցվածքների ձևավորմանն ու զարգացմանը, կիբեռանվտանգության բարձրագույն մակարդակ՝ հատկապես ֆինանսական համակարգում ապահովմանը և Հայաստանի Հանրապետությունում ներդնել նոր որակի ֆինանսական ծառայություններ»:
Միաժամանակ հայտնում ենք, որ ՊՈԱԿ-ի գործունեության նպատակը և առարկան սահմանելիս, հիմք են հանդիսացել ՀՀ փոխվարչապետի 2023 թվականի հոկտեմբերի 11-ի «Թվայնացման գործընթացում պետական կառավարման համակարգի մարմինների և համակարգը սպասարկող կազմակերպությունների միջև դերաբաշխման մոտեցումները սահմանելու և թվայնացման կարողությունների ձևավորման մասին» 788-Ա որոշմամբ սահմանված՝ թվայնացման գործընթացում պետական կառավարման համակարգի մարմինների, այդ թվում՝ «Հայաստանի տեղեկատվական համակարգերի գործակալություն» հիմնադրամի միջև դերաբաշխման մոտեցումները:
Միաժամանակ, հարկ ենք համարում նաև նշել, որ  Նախագծի շրջանակներում ստեղծվող կազմակերպության անվանումը փոփոխվել է՝ «Տեղեկատվական տեխնոլոգիաների կառավարման» ՊՈԱԿ-ից վերանվանվելով «Գովտեք սոլյուշն» ՊՈԱԿ-ի։

	4. Հայաստանի Հանրապետության արդարադատության նախարարություն

	16.01.2023թ․

	
	/27.2/1579-2024

	1. Նախագծի վավերապայմաններում անհրաժեշտ է վերանայել իրավական ակտի բնույթի մասին նշումը (Ն տառը փոխարինել Ա տառով)՝ նկատի ունենալով «Նորմատիվ իրավական ակտերի» մասին օրենքի 2-րդ հոդվածի 1-ին մասի 5-րդ կետի պահանջը համաձայն որի՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:				


2. Նախագծում անհրաժեշտ է լրացնել կազմակերպության կողմից իրականացվող ձեռնարկատիրական գործունեության տեսակների վերաբերյալ դրույթ՝ հաշվի առնելով «Պետական ոչ առևտրային կազմակերպությունների մասին» օրենքի 13-րդ հոդվածի պահանջները:							








3. Նախագծի 7-րդ կետով որոշման ուժի մեջ մտնելու ժամկետը անհրաժեշտ է վերանայել և համապատասխանեցնել «Նորմատիվ իրավական ակտերի» մասին օրենքի 23-րդ հոդվածի 6-րդ մասի պահանջին համաձայն որի՝ Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	1․Չի ընդունվել։ 
«Նորմատիվ իրավական ակտերի մասին» օրենքի 7-րդ հոդվածի 2-րդ մասի համաձայն՝ փորձաքննության չեն ենթարկվում պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը, ինչից բխում է, որ  պետական ոչ առևտրային կազմակերպություն ստեղծելու մասին Կառավարության որոշումը կարող է լինել նաև նորմատիվ՝ «Ն» բնույթի։ Միաժամանակ, առկա են պետական ոչ առևտրային կազմակերպություններ ստեղծելու մասին ՀՀ կառավարության նորմատիվ բնույթի մի շարք որոշումներ։ 
2․Ընդունվել է ի գիտություն։
Նախագծի 2-րդ կետով սահմանված են կազմակերպության գործունեության առարկան և նպատակները, իսկ 3-րդ կետով սահմանված է, թե կազմակերպության կողմից ինչ ձեռնարկատիրական գործունեություն է իրականացվելու։
Միաժամանակ, «Պետական ոչ առևտրային կազմակերպությունների մասին» օրենքի 2-րդ կետի համաձայն՝ ի թիվս այլնի, պետական կազմակերպության կանոնադրությունը պետք է ներառի կազմակերպության գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները։ Ուստի, կազմակերպության սահմանվելիք կանոնադրությամբ մանրամասն կթվարկվեն և կհստակեցվեն կազմակերպության կողմից իրականացվելիք գործունեության տեսակները։  
  
3․Չի ընդունվել։ 
Ամփոփաթերթի 4-րդ կետի 1-ին ենթակետով ներկայացված հիմնավորմամբ։ 

	5. Հայաստանի Հանրապետության  վարչապետի աշխատակազմի ֆինանսատնտեսագիտական վարչություն

	02.02.2024թ.

	
	02/16.11/4081-2024

	1․Նախագծով առաջարկվում է հիմնադրման միջոցով ստեղծել «ԳՈՎՏԵՔ ՍՈԼՅՈՒՇՆՍ» պետական ոչ առևտրային կազմակերպություն (այսուհետ՝ Կազմակերպություն), որի գործունեության առարկան և նպատակներն են՝ պետական մարմիններում տեղեկատվական տեխնոլոգիաների և դրանց առնչվող համակարգերի կառավարման՝ մշակման, ներդրման և սպասարկման հետ կապված աշխատանքների կատարումը և ծառայությունների մատուցումը, ինչպես նաև՝ պետական մարմիններում տեղեկատվական տեխնոլոգիաների և դրանց առնչվող համակարգերի մշակման և կառավարման արդյունավետության բարձրացումը և դրա հետ կապված մատուցվող ծառայությունների հասանելիության ընդլայնումը և դյուրացումը: Առաջարկվում է նաև թույլատրել կազմակերպությանն իրականացնել իր կանոնադրությամբ սահմանված տեղեկատվական տեխնոլոգիաների և դրանց առնչվող համակարգերի կառավարման՝ մշակման, ներդրման և սպասարկման հետ կապված աշխատանքների և ծառայությունների վճարովի իրացում (մատուցում):
[bookmark: _Hlk157543310][bookmark: _Hlk157543527]     Հաշվի առնելով վերոգրյալը՝ գտնում ենք, որ՝ Կազմակերպության գործունեության առարկան և նպատակը բավական ընդհանրական են ձևակերպված և հնարավորինս հստակեցման կարիք ունեն:  Միաժամանակ, գտնում ենք, որ հստակեցված չեն նաև կազմակերպության ձեռնարկատիրական գործունեության տեսակները, ինչը չի բխում «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասից, համաձայն որի՝ հիմնադրի բացառիկ լիազորությունն է նաև  պետական կազմակերպության գործունեության առարկայի և նպատակների, այդ թվում` նրա կողմից իրականացվող ձեռնարկատիրական գործունեության տեսակների սահմանումը: Դիտարկումը/հստակեցման առաջարկը/ ներկայացվել է` հաշվի առնելով «Տեղեկատվական տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին և 2-րդ մասերում տրված համապատասխան ձևակերպումները և Էկոնոմիկայի նախարարի 19.09.2013թ. թիվ 874-Ն հրամանում ներկայացված համապատասխան տնտեսական գործունեության տեսակների ցանկը: Մասնավորապես, պարզ չէ՝ արդյո՞ք ստեղծվելիք Կազմակերպության գործունեության առարկան, նպատակը հանդիսանալու են օրենքում նկարագրված տեղեկատվական տեխնոլոգիաների, ինչպես նաև՝ հրամանում թվարկված տնտեսական գործունեության տեսակների ամբողջությունը, թե՝ կոնկրետ տեսակները: Նշենք, որ Կազմակերպության գործունեության առարկայի և ձեռնարկատիրական գործունեության տեսակների հստակեցումն անհրաժեշտ է նաև «Կառավարության կառուցվածքի և գործունեության մասին»  օրենքով/այդ թվում՝ կանոնադրությամբ/ Բարձր տեխնոլոգիական արդյունաբերության նախարարությանը վերապահված լիազորությունների, ինչպես նաև Կենտրոնական բանկի ենթակայությամբ գործող «Հայաստանի տեղեկատվական համակարգերի գործակալություն» հիմնադրամի կողմից իրականացվող գործառույթների մասով կրկնությունները բացառելու և օպտիմալ ու արդյունավետ գործընթաց ապահովելու նպատակով:  
       Հիմնավորման մեջ նշվում է նաև, որ հաշվի առնելով տեղեկատվական տեխնոլոգիաների ոլորտում ՀՀ պետական եկամուտների կոմիտեի և ՀՀ ֆինանսների նախարարության որոշակի գործառույթների համընկնումը և կրկնությունը՝ Կազմակերպության ստեղծումը հնարավորություն կընձեռի կրճատել մարդկային ռեսուրսի գործադրումը, ինչպես նաև սարքավորումների քանակը։ Այդ նպատակով հնարավոր տարբերակ է դիտարկվում դադարեցնելու Ֆինանսների նախարարության տեղեկատվական տեխնոլոգիաների վարչության և ՀՀ պետական եկամուտների կոմիտեի տեղեկատվական տեխնոլոգիաների վարչության գործունեությունները և վերջիններիս հենքի վրա ստեղծել վերը նշված Կազմակերպությունը: Նշվում է նաև, որ պետական կառավարման մարմիններում լրջագույն խնդիր է տեղեկատվական տեխնոլոգիաների ստորաբաժանումներում որակյալ կադրերի ներգրավման գրեթե անհնարինությունը և առկա կադրերի արտահոսքը, ինչը նախևառաջ տեղեկատվական տեխնոլոգիաների մասնավոր հատվածի աշխատաշուկայի համեմատությամբ վարձատրության անհամեմատ ցածր մակարդակի հետևանքն է։
       Հաշվի առնելով վերոգրյալը՝  առաջարկում ենք հնարավորինս հստակ անդրառնալ այն հարցին, թե արդյո՞ք համապատասխան ստորաբաժանումների գործունեության դադարեցման և վերջիններիս հենքի վրա Կազմակերպության ստեղծման արդյունքում պետական բյուջեում սպասվելիք ծախսերի կանխատեսվող գնահատական տրվել է/առկա է/, թե ոչ (օրինակ՝ ակնկալվող հաստիքների թվի և վարձատրության մասով):
      Միաժամանակ, պարզ չէ/այդ թվում՝ հիմնավորման մեջ հստակ անդրադարձ չկա/, արդյո՞ք առաջարկը բխում է ՀՀ կառավարության կողմից որդեգրված ՀՀ պետական կառավարման համակարգի արդյունավետության բարձրացման, օպտիմալացման և հանրային կառավարման բարեփոխումների քաղաքականությունից և արդյո՞ք չի հակասի համապատասխան ծառայությունները մրցակցային հիմունքներով ձեռքբերելու սկզբունքներին (համապատասխանաբար՝ դրական և բացասական պատասխանների դեպքում՝ առաջարկում ենք նաև բավարար հիմնավորումներ ներկայացնել):

	1․Ընդունվել է։
Նախագիծը լրամշակվել է՝ խմբագրելով Կազմակերպության գործունեության առարկան և նպատակները, հստակեցնելով Կազմակերպության կողմից իրականացման ենթակա ձեռնարկատիրական գործունեության տեսակները։ Մասնավորապես՝ ձեռնարկատիրական գործունեության մեջ նշվել են  Էկոնոմիկայի նախարարի 19.09.2013թ. թիվ 874-Ն հրամանում ներկայացված համապատասխան տնտեսական գործունեության տեսակների ցանկից հետևյալ դասակարգիչները․ J62 - Ծրագրային ապահովման մշակում, խորհրդատվություններ և հարակից գործունեություն համակարգչային տեխնոլոգիաների բնագավառում և  J63      Տեղեկատվական ծառայությունների մատուցում։  











































2․Ընդունվել է։
Ըստ գնահատվող կանխատեսումների բյուջեից լրացուցիչ ծախսեր չեն նախատեսվում։  



3․Ընդունվել է։
Նախագիծը բխում է նաև «Հանրային կառավարման բարեփոխումների ռազմավարությունը, 2023-2025 թվականների ճանապարհային քարտեզը և արդյունքային շրջանակը հաստատելու մասին» ՀՀ կառավարության 13 մայիսի 2022 թվականի N 691-Լ որոշման Հավելվածով հաստատված ռազմավարության ՀԵՆԱՍՅՈՒՆ 3-ից (Ինստիտուցիոնալ արդիականացում. ռազմավարական նպատակն է գործադիր իշխանության մարմինների ինստիտուցիոնալ արդյունավետության բարձրացումը), ինչի մասով համապատասխան լրացում կատարվել է նաև Նախագծի հիմնավորման մեջ։ 
Միաժամանակ, վերոնշյալ Հավելվածի 29-րդ կետով սահմանվում է, որ՝   
Կառավարման համակարգի արդյունավետության բարձրացման, ինստիտուցիոնալ արդիականացման գործողություններն ու միջամտությունները ներառելու են հետևյալը․
1) Ապահովվելու են պետության ինստիտուցիոնալ արդիականացման մեթոդական գործիքակազմն ու իրավական կարգավորումները, 
2) Պետական համակարգի մարմինների ֆունկցիոնալ և ինստիտուցիոնալ վերանայում և վերակազմակերպում, 
− Մշակված մեթոդաբանության հիման վրա պետական կառավարման համակարգի մարմիններում, վերջիններիս ենթակա ու սպասարկող այլ կազմակերպություններում, այդ թվում՝ ԾԻԳ-երում, ՊՈԱԿ-ներում ու հիմնադրամներում կիրականացվի գործառութային վերլուծություն:
− Պետական կառավարման մարմինների ֆունկցիոնալ վերլուծությունը կիրականացվի համակարգային մոտեցմամբ՝ հիմքում ունենալով ինտեգրված կառավարության մոդելը, այլ ոչ թե ֆրագմենտալ՝ ըստ տվյալ կոնկրետ մարմնի գործառույթների: Կարևորվելու է հատկապես անհարկի, կրկնվող գործառույթների վերհանումը, ավտոմատացման ենթակա ընթացակարգերի նույնականացումը:
− Բացի առանձնահատուկ դեպքերից՝ հնարավոր բոլոր դեպքերում ծրագրերի իրագործումը կապահովվի մասնավոր հատվածին մրցութային պատվիրակման եղանակով, իսկ պետական կառույցների կողմից իրականացվելու դեպքում՝ փոխառելով կորպորատիվ կառավարման արդյունավետ գործիքներն ու մեթոդները:
− Զուգահեռաբար, պետական մարմինների ներքին վարչարարությունը կվերանայվի՝ միջգերատեսչական հաղորդակցության օպտիմալացման նպատակով։ Այն որոշումների ընդունումը, որոնք չեն պահանջում ուղղակի միջամտություն և չունեն քաղաքականության դիրքորոշում հայտնելու տարր, կիջեցվեն մասնագիտական ստորաբաժանումների ղեկավարների մակարդակ։
− Կապահովվի կառուցվածքային միավորների խոշորացում. մի կողմից՝ մի շարք համընկնող գործառույթներ կօպտիմալացվեն, մյուս կողմից՝ կնվազի հիերարխիկ վարչարարությունը և առավել դյուրին է կդառնա ղեկավարության համար բովանդակային համակարգումը:
− Կքննարկվի նաև օժանդակ ծառայությունների ինտեգրման հնարավորությունը, ինչը կենթադրի պետական մարմինների աջակցող գործառույթների ինտեգրում: Վերջինս հնարավորություն կտա ոչ միայն բարելավելու հանրային կառավարման համակարգի ներսում տվյալ գործառույթի կամ ծառայության որակը՝ ներգրավելով լավագույն մասնագետներին, այլև օպտիմալացնելու աշխատակազմերը և հավելյալ ռեսուրսներ խնայելու: Օժանդակ ծառայությունների ինտեգրված կառավարումը չի ենթադրելու դրանց միայն ֆիզիկական միավորում, այլև՝ տեխնոլոգիահենք ծառայությունների կենտրոնացված մատուցում (օրինակ՝ տեխնիկական սպասարկում, հաշվապահություն, իրավական ապահովում, անձնակազմի կառավարում): Այլ ծառայությունների պարագայում (օրինակ՝ մաքրություն), կարող է ապահովվել մասնավոր հատվածին արտապատվիրման մոդելով:












	6. Հայաստանի Հանրապետության  վարչապետի աշխատակազմի իրավաբանական վարչություն

	02.02.2024թ.

	
	02/16.11/4081-2024

	Նախագծի որոշ կարգավորումներ խնդրահարույց են օրենքի տեսանկյունից, օրինակ՝
   ա) «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «գ» ենթակետի համաձայն՝ հիմնադրի բացառիկ լիազորություններից է հանդիսանում պետական կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմի հաստատումը, մինչդեռ, նախագծի 5-րդ կետի 3-րդ ենթակետով նշված լիազորության իրականացումը վերապահված է ՀՀ պետական եկամուտների կոմիտեի նախագահին:






  բ) «Պետական ոչ առևտրային կազմակերպությունների մասին» օրենքի 17-րդ հոդվածի «է» ենթակետի համաձայն՝ պետական կազմակերպության գործադիր մարմինը սահմանում է պետական կազմակերպության կառուցվածքն ու կառուցվածքային ստորաբաժանումների իրավասությունը, մինչդեռ, նախագծի 5-րդ կետի 2-րդ ենթակետով կազմակերպության կառուցվածքի հաստատման լիազորությունը վերապահված է ՀՀ պետական եկամուտների կոմիտեի նախագահին:

	1․Չի ընդունվել։
«Պետական ոչ առևտրային կազմակերպությունների մասին» օրենքի 13-րդ հոդվածի 3-րդ մասի համաձայն՝ պետական կազմակերպության հիմնադիրը նույն հոդվածի 2-րդ կետի «գ», «դ», «ե» և «է» ենթակետերով նախատեսված իր լիազորությունները կարող է վերապահել լիազորված պետական մարմնին, իսկ գործադիր մարմնի նշանակման լիազորությունը` նաև կոլեգիալ կառավարման մարմնին:
Հիմք ընդունելով նշված դրույթը՝ Նախագծի 5-րդ կետով ՀՀ պետական եկամուտների կոմիտեի նախագահին իրավասություն է վերապահվել հաստատել «Պետական ոչ առևտրային կազմակերպությունների մասին» օրենքի 13-րդ հոդվածի 3-րդ մասի «գ» կետով սահմանված՝ կազմակերպությանը սեփականության իրավունքով հանձնվող գույքի կազմը հաստատելու իրավասությունը։ 
2․Ընդունվել է։
Նախագծի 5-րդ կետի 2-րդ ենթակետից հանվել է կազմակերպության կառուցվածքի հաստատման լիազորությունը։

	7. Հայաստանի Հանրապետության  վարչապետի աշխատակազմի կադրերի և անձնակազմի կառավարման վարչություն

	02.02.2024թ.

	
	02/16.11/4081-2024

	«Պետական ոչ առևտրային կազմակերպությունների մասին» օրենքի (այսուհետ՝ Օրենք) 9-րդ հոդվածի 3-րդ մասի համաձայն՝ պետական կազմակերպությունն ստեղծվում է հիմնադրի որոշմամբ, որով սահմանվում են պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, պետական կազմակերպությանը սեփականության իրավունքով հանձնվող և (կամ) ամրացվող գույքի կազմն ու արժեքը, պետական կազմակերպության կառավարումն իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը, լիազորված պետական մարմնի լիազորությունները, ինչպես նաև օրենքին չհակասող այլ դրույթներ, մինչդեռ Նախագծով պետական կազմակերպությանը սեփականության իրավունքով հանձնվող և (կամ) ամրացվող գույքի կազմի ու արժեքի վերաբերյալ որևէ իրավակարգավորում սահմանված չէ: 




Բացի այդ, թեև Նախագծի 3-րդ կետի բովանդակությունից, այն է՝ թույլատրել կազմակերպությանն իրականացնել իր կանոնադրությամբ սահմանված տեղեկատվական տեխնոլոգիաների և դրանց առնչվող համակարգերի կառավարման՝ մշակման, ներդրման և սպասարկման հետ կապված աշխատանքների և ծառայությունների վճարովի իրացում (մատուցում), ենթադրվում է, որ նշվածը պետական կազմակերպության կողմից իրականացվող ձեռնարկատիրական գործունեության տեսակներ են, սակայն հաշվի առնելով Օրենքի 9-րդ հոդվածի 3-րդ մասով ամրագրված պետական կազմակերպության կողմից իրականացվող ձեռնարկատիրական գործունեության տեսակները հիմնադրման որոշմամբ սահմանելու պարտադիր պահանջը, առաջարկում ենք Նախագծով հստակ նախատեսել, թե որոնք են  պետական կազմակերպության կողմից իրականացվող ձեռնարկատիրական գործունեության տեսակները:
Միևնույն ժամանակն հաշվի առնելով այն հանգամանքը, որ Նախագծին կից ներկայացված հիմնավորման համաձայն՝  հնարավոր տարբերակ է դիտարկվում դադարեցնելու Ֆինանսների նախարարության տեղեկատվական տեխնոլոգիաների վարչության և ՀՀ պետական եկամուտների կոմիտեի տեղեկատվական տեխնոլոգիաների վարչության գործունեությունները և վերջիններիս հենքի վրա ստեղծել վերը նշված Կազմակերպությունը, ուստի վերոնշյալ վարչությունների գործունեությունը դադարեցնելու հանգամանքով պայմանավորված՝ անհրաժեշտ է Նախագծով նախատեսել նաև ողջամիտ ժամկետում նշված մարմինների կանոնադրություններում համապատասխան փոփոխություններ կատարելու վերաբերյալ իրավակարգավորումներ՝ առանձին հանձնարարական դրույթներ: 

	1․Չի ընդունվել։
      «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «գ» ենթակետի համաձայն՝ հիմնադրի բացառիկ լիազորություններից է հանդիսանում պետական կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմի հաստատումը։
    Նույն հոդվածի 3-րդ մասի համաձայն՝ պետական կազմակերպության հիմնադիրը նույն հոդվածի 2-րդ կետի «գ», «դ», «ե» և «է» ենթակետերով նախատեսված իր լիազորությունները կարող է վերապահել լիազորված պետական մարմնին, իսկ գործադիր մարմնի նշանակման լիազորությունը` նաև կոլեգիալ կառավարման մարմնին:
     Հիմք ընդունելով վերոգրյալ կարգավորումները՝ Նախագծի 5-րդ կետով ՀՀ պետական եկամուտների կոմիտեի նախագահին  է վերապահվել  կազմակերպությանը սեփականության իրավունքով հանձնվող գույքի կազմը և արժեքը հաստատելու իրավասությունը։

2․Ընդունվել է։
Նախագիծը լրամշակվել է՝ հստակեցնելով կազմակերպության կողմից իրականացման ենթակա ձեռնարկատիրական գործունեության տեսակները։








3․Ընդունվել է։
Նախագծում լրացվել է համապատասխան դրույթ։

	8. Հայաստանի Հանրապետության  վարչապետի աշխատակազմի քաղաքացիական ծառայության գրասենյակ

	02.02.2024թ.

	
	02/16.11/4081-2024

	1. Նախագծի 2-րդ կետի համաձայն՝ «ԳՈՎՏԵՔ ՍՈԼՅՈՒՇՆՍ» պետական ոչ առևտրային կազմակերպության (այսուհետ՝ Կազմակերպություն) գործունեության առարկան և նպատակն է լինելու պետական մարմիններում տեղեկատվական տեխնոլոգիաների և դրանց առնչվող համակարգերի կառավարման, մշակման աշխատանքների կատարումը, ծառայությունների մատուցումը և մատուցվող ծառայությունների հասանելիության ընդլայնումը ու դյուրացումը: Սակայն Նախագծին կից ներկայացված հիմնավորման համաձայն՝ Կազմակերպության ստեղծման առաջին քայլ կարող է լինել պետական ֆինանսների կառավարման համակարգի 2019-2023 թվականների բարեփոխումների ռազմավարության շրջանակներում նախատեսվող Կառավարության ֆինանսների կառավարման տեղեկատվական համակարգի ներդնումը (ԿՖԿՏՀ/GFMIS): Ստացվում է, որ Նախագծի հիմնավորմամբ պետական մարմիններում ներդրված (գործող) տեղեկատվական տեխնոլոգիաների և դրանց առնչվող համակարգերի ամբողջական գույքագրման, Կազմակերպության գործունեության առարկային և նպատակին հասնելու հնարավորությունը հիմնավորող վերլուծական հաշվարկների փոխարեն ընտրվել է այդպիսի համակարգերից միայն  Կառավարության ֆինանսների կառավարման տեղեկատվական համակարգի ներդրումը (ԿՖԿՏՀ/GFMIS)՝ առանց բավարար հիմնավորման։ Մինչդեռ Կազմակերպության գործարկման արդյունավետության գնահատման տեսանկյունից անհրաժեշտ էր ունենալ գործընթացի կազմակերպման ճանապարհային քարտեզի ամբողջական պատկեր։ Ասվածն ամրապնդվում է Նախագծի հիմնավորման մեջ ներկայացված այն դիտարկմամբ, որ պետական կառավարման համակարգում տեղեկատվական տեխնոլոգիաների ոլորտում գոյություն ունեն մի շարք հիմնախնդիրներ, որոնք պայմանավորված են ինչպես օբյեկտիվ, այնպես էլ սուբյեկտիվ գործոններով։ Պետական կառավարման մարմինների տեխնիկական հագեցվածության մակարդակները էականորեն տարբերվում են, ինչը խոչընդոտում է ընդհանուր կառավարման համակարգի հավասարաչափ և արդյունավետ զարգացմանը։ Սա իր հերթին թույլ չի տալիս երկրի մակարդակով լուծել թվայնացման հետ կապված խնդիրները։
Վերոգրյալի հաշվառմամբ հայտնում ենք, որ Նախագծին կից ներկայացված հիմնավորումն ունի լրամշակման անհրաժեշտություն՝  Կազմակերպություն ստեղծելու նպատակահարմարությունը ու արդյունավետությունը գնահատելու համար: Բացի այդ, Նախագիծն անհրաժեշտ է հիմնավորել նաև «Կառավարության կառուցվածքի և գործունեության մասին» օրենքով Բարձր տեխնոլոգիական արդյունաբերության նախարարությանը վերապահված լիազորությունների տեսանկյունից։   
	2․Նախագծին կից ներկայացված հիմնավորման համաձայն՝ հաշվի առնելով տեղեկատվական տեխնոլոգիաների ոլորտում ՀՀ պետական եկամուտների կոմիտեի և ՀՀ ֆինանսների նախարարության որոշակի գործառույթների համընկնումը և կրկնությունը՝ Կազմակերպության ստեղծումը հնարավորություն կընձեռի կրճատել մարդկային ռեսուրսի գործադրումը, ինչպես նաև սարքավորումների քանակը։ Այդ նպատակով հնարավոր տարբերակ է դիտարկվում դադարեցնելու Ֆինանսների նախարարության տեղեկատվական տեխնոլոգիաների վարչության և ՀՀ պետական եկամուտների կոմիտեի տեղեկատվական տեխնոլոգիաների վարչության գործունեությունները և վերջիններիս հենքի վրա ստեղծել վերը նշված Կազմակերպությունը:
	Վերոգրյալի կապակցությամբ հարկ ենք համարում անդրադառնալ նշված պետական մարմինների կառուցվածքային ստորաբաժանումների կանոնադրություններով վերջիններիս վերապահված գործառույթներին: Մասնավորապես՝ Պետական եկամուտների կոմիտեի Տեխեկատվական տեխնոլոգիաների վարչությունն իրականացնում է Կոմիտեի միասնական էլեկտրոնային կառավարման համակարգի ներդրման, տեղեկատվական տեխնոլոգիաների և հեռահաղորդակցության ոլորտի զարգացման ռազմավարության մշակման նպատակով առկա խնդիրների վերհանման, նպատակների հստակեցման և առաջարկությունների ներկայացման, հարկ վճարողներին բարձր որակի էլեկտրոնային ծառայությունների մատուցման,	մաքսային ձևակերպման ավտոմատ համակարգի և գործող ծրագրային ապահովումների, Կոմիտեի բիզնես-գործընթացների ավտոմատացման աշխատանքներ և այլն: Ֆինանսների նախարարության Տեղեկատվական տեխնոլոգիաների վարչությունն իրականացնում է Նախարարության համակարգչային ցանցում սերվերային համակարգերի տեղադրման և սպասարկման, թվային հեռախոսակայանի սպասարկման,  համակարգչային տեխնիկայի սպասարկման, վերանորոգման և թեստավորման աշխատանքները, Նախարարության պաշտոնական էլ փոստի սպասարկման, օգտատերերի գրանցման, Նախարարությունում գործող տեղեկատվական համակարգերի սպասարկման աշխատանքներ և այլն:
	Նշված գործառույթների համադրությունից ուղղակիորեն հետևում է, որ Պետական եկամուտների կոմիտեի և Ֆինանսների նախարարության Տեղեկատվական տեխնոլոգիաների կառուցվածքային ստորաբաժանումների կողմից իրականացվող գործառույթները չեն կրկնվում, տարաբնույթ են, հետևաբար այս առումով Նախագծին կից ներկայացված հիմնավորումն ունի վերանայման անհրաժեշտություն:
	1․Ընդունվել է։
Նախագիծը բխում է նաև «Հանրային կառավարման բարեփոխումների ռազմավարությունը, 2023-2025 թվականների ճանապարհային քարտեզը և արդյունքային շրջանակը հաստատելու մասին» ՀՀ կառավարության 13 մայիսի 2022 թվականի N 691-Լ որոշման Հավելվածով հաստատված ռազմավարության ՀԵՆԱՍՅՈՒՆ 3-ից (Ինստիտուցիոնալ արդիականացում. ռազմավարական նպատակն է գործադիր իշխանության մարմինների ինստիտուցիոնալ արդյունավետության բարձրացումը), ինչի մասով համապատասխան լրացում է կատարվել նաև Նախագծի հիմնավորման մեջ։

